
@) Ured za reviziju institucija u FBiH

| 1ZVJESTAJ NEZAVISNOG REVIZORA

IzvjesStaj nezavisnog revizora se daje na osnovu provedene finansijske revizije koja obuhvata reviziju
finansijskih izvjeStaja i reviziju uskladenosti aktivnosti, finansijskih transakcija i informacija sa relevantnim
zakonima i drugim propisima.

1. 1ZVJESTAJ O REVIZIJI FINANSIJSKIH IZVJESTAJA

Misljenje

IzvrSili smo reviziju finansijskih izvjeStaja Federalnog ministarstva trgovine (u daljem tekstu:
Ministarstvo) koji obuhvataju: bilans stanja na 31.12.2018. godine, racun prihoda i rashoda, izvjestaj o
kapitalnim izdacima i finansiranju, posebne podatke o plaéama i broju zaposlenih, godisnji izvjestaj o
izvrSenju budZeta za godinu koja zavrsava na taj dan i analizu izvrSenja budzeta — tekstualni dio, ukljucujudi i
rezime znacajnih raCunovodstvenih politika.

Prema nasem misljenju, finansijski izvjestaji Ministarstva prikazuju istinito i fer, u svim materijalnim
aspektima, finansijsko stanje imovine, obaveza i izvora sredstava na 31.12.2018. godine, izvrSenje budzeta
za godinu koja se zavrsava na navedeni datum, u skladu sa prihva¢enim okvirom finansijskog izvjeStavanja.

Osnova za misljenje
Obavili smo reviziju u skladu sa Zakonom o reviziji institucija u Federaciji Bosne i Hercegovine i
primjenjivim Medunarodnim standardima vrhovnih revizorskih institucija (ISSAI). Nase odgovornosti prema
tim standardima su detaljnije opisane u odjeljku Odgovornost revizora za reviziju finansijskih izvjestaja.
Nezavisni smo od Ministarstva, u skladu s ISSAI 30 - Etickim kodeksom kao i u skladu s etickim zahtjevima
koji su relevantni za nasu reviziju i ispunili smo ostale eticke odgovornosti u skladu sa tim zahtjevima.
Vjerujemo da su revizorski dokazi koje smo pribavili dovoljni i odgovarajuci da osiguraju osnovu za nase
misljenje.

Isticanje pitanja
Skreéemo paznju na sljedece pitanje:
e Obaveze po pravosnaznim sudskim presudama iz radnog odnosa u iznosu od 267.673 KM, po
instrukciji Federalnog ministarstva finansija iskazane su na poziciji razgranicenih rashoda i
obaveza sto nije u skladu sa Zakonom o Budzetima FBiH (tacka 7.2.3 lzvjestaja).

Nase misljenje nije modifikovano u vezi s navedenim pitanjem.

Odgovornost rukovodstva za finansijske izvjestaje

Rukovodstvo Ministarstva je odgovorno za izradu i fer prezentaciju finansijskih izvjestaja u skladu sa
prihvacenim okvirom finansijskog izvjeStavanja u Federaciji Bosne i Hercegovine. Ova odgovornost
podrazumijeva i kreiranje, primjenu i odrZavanje internih kontrola koje su relevantne za pripremu i
prezentaciju finansijskih izvjeStaja koji ne sadrZe materijalno znacajne pogresne iskaze usljed prevare ili
greske, odgovarajuca objelodanjivanja relevantnih informacija u napomenama uz finansijske izvjestaje, kao i
odabir i primjenu odgovarajucih racunovodstvenih politika i racunovodstvenih procjena, koje su razumne u
datim okolnostima.

Odgovornost revizora za reviziju finansijskih izvjestaja

Nasi ciljevi su steci razumno uvjerenje o tome da li su finansijski izvjestaji kao cjelina bez znacajnog
pogresnog prikazivanja uslijed prevare ili greske kao i izdati izvjeStaj nezavisnog revizora koji ukljucuje nase
misljenje. Razumno uvjerenje je visok nivo uvjerenja, ali nije garancija da ce revizija obavljena u skladu sa
Medunarodnim standardima vrhovnih revizionih institucija uvijek otkriti znacajno pogresno prikazivanje
kada ono postoji. Pogresni prikazi mogu nastati uslijed prevare ili greske i smatraju se znacajni ako se

@) Ured za reviziju institucija u FBiH

razumno moZze ocekivati da, pojedinacno ili zbirno, uti¢u na ekonomske odluke korisnika donijete na osnovu
tih finansijskih izvjestaja.

Kao sastavni dio revizije u skladu sa Medunarodnim standardima vrhovnih revizionih institucija stvaramo

profesionalne procjene i odrzavamo profesionalni skepticizam tokom revizije. Mi takoder:

e Prepoznajemo i procjenjujemo rizike znacajnog pogresnog prikaza finansijskih izvjestaja, zbog
prevare ili greske, oblikujemo i obavljamo revizijske postupke kao reakciju na te rizike i pribavljamo
revizijske dokaze koji su dovoljni i primjereni da osiguraju osnovu za naSe misljenje. Rizik
neotkrivanja znacajnog pogresnog prikaza nastalog usljed prevare je vedi od rizika nastalog usljed
pogreske, jer prevara moze ukljuciti tajne sporazume, krivotvorenje, namjerno izostavljanje,
pogresno prikazivanje ili zaobilaZenje internih kontrola.

e Sticemo razumijevanje internih kontrola relevantnih za reviziju kako bismo oblikovali revizijske
postupke koji su primjereni u datim okolnostima, ali ne i za svrhu izrazavanja misljenja o u¢inkovitosti
internih kontrola Ministarstva.

e Ocjenjujemo primjerenost koriStenih racunovodstvenih politika i razumnost ra¢unovodstvenih
procjena, kao i povezanih objava izvrenih od strane ministarstva.

e Ocjenjujemo cjelokupnu prezentaciju, strukturu i sadrzaj finansijskih izvjestaja, ukljucujuéi i objave,
kao i odrazavaiju li finansijski izvjestaji transakcije i dogadaje na kojima su zasnovani na nacin kojim
se postize fer prezentacija.

Mi komuniciramo s rukovodstvom, izmedu ostalih pitanja, i u vezi s planiranim djelokrugom i
vremenskim rasporedom revizije i vaznim revizijskim nalazima, ukljuujuci i onima u vezi sa znadajnim
nedostacima u internim kontrolama koji su otkriveni tokom nase revizije.

2. 1ZVJESTAJ O REVIZIJI USKLADENOSTI

Misljenje
Uz reviziju finansijskih izvjeStaja Federalnog ministarstva trgovine za 2018. godinu, izvrsili smo i reviziju
uskladenosti aktivnosti, finansijskih transakcija i informacija sa relevantnim zakonima i drugim propisima.

Prema nasem misljenju aktivnosti, finansijske transakcije i informacije Ministarstva za 2018. godinu u
skladu su, u svim materijalnim aspektima, sa zakonima i drugim propisima koji su definisani kao kriteriji za
datu reviziju.

Osnova za misljenje
Proveli smo reviziju uskladenosti u skladu sa Zakonom o reviziji institucija u Federaciji Bosne i
Hercegovine i ISSAl 4000-Standard za reviziju uskladenosti. Nase odgovornosti prema tim standardima su
detaljnije opisane u odjeljku Odgovornost revizora za reviziju uskladenosti.
Nezavisni smo od Ministarstva, u skladu s ISSAI 30 - Etickim kodeksom kao i u skladu s etickim zahtjevima
koji su relevantni za nasu reviziju i ispunili smo ostale eticke odgovornosti u skladu sa tim zahtjevima.
Vjerujemo da su revizorski dokazi koje smo pribavili dovoljni i odgovarajuéi da osiguraju osnovu za nase
misljenje.
Isticanje pitanja
Skre¢emo paznju na sljedece pitanje:
¢ Nije u potpunosti implementiran ,Pravilnik o nacinu evidentiranja i kontroli prometa
naftnih derivata putem ugradene opreme na benzinskim pumpama u FBiH“, niti se mozZe

opravdati dosadasnje ulaganje sredstava u opremu i troskove redovnog odrzavanja iste
(tacka 5.1 lzvjestaja).

Nase misljenje nije modifikovano u vezi s navedenim pitanjem.

lzvjestaj o finansijskoj reviziji
Federalnog ministarstva trgovine za 2018. godinu 2



@) Ured za reviziju institucija u FBiH

Odgovornost rukovodstva za uskladenost

Pored odgovornosti za pripremu i fer prezentaciju finansijskih izvjestaja, rukovodstvo Ministarstva je
takoder odgovorno da osigura da su aktivnosti, finansijske transakcije i informacije u skladu sa propisima
kojima su regulisani kao kriteriji i potvrduje da je tokom fiskalne godine osiguralo namjensko, svrsishodno i
zakonito koriStenje raspolozZivih sredstava za ostvarivanje utvrdenih ciljeva, te ekonomicno, efikasno i
efektivno funkcionisanje sistema finansijskog upravljanja i kontrole.

Odgovornost revizora za reviziju uskladenosti

Pored odgovornosti da izrazimo misljenje o finansijskim izvjestajima, nasa odgovornost podrazumijeva
i izrazavanje misljenja o tome da li su aktivnosti, finansijske transakcije i informacije, u svim materijalnim
aspektima, u skladu sa zakonima i drugim propisima kojima su regulisane. Odgovornost revizora ukljucuje
obavljanje procedura, kako bi pribavili revizijske dokaze o tome da li se sredstva koriste za odgovarajuce
namjene i da li je poslovanje Ministarstva, prema definisanim kriterijima, uskladeno sa zakonima i drugim
propisima. Procedure podrazumijevaju procjenu rizika od znacajnih neuskladenosti sa zakonima i propisima
koji regulisu poslovanje subjekta revizije. Takoder, nasa odgovornost podrazumijeva i ocjenu finansijskog
upravljanja, funkcije interne revizije i sistema internih kontrola.

Sarajevo, 13.05. 2019. godine

ZAMIENIK GENERALNOG REVIZORA GENERALNI REVIZOR
Dragan Kolobari¢, dipl.oec. DZevad Nekic, dipl.oec.

I KRITERIJI ZA REVIZIJU

Ured za reviziju institucija u Federaciji Bosne i Hercegovine, u okviru finansijske revizije provodi i reviziju
finansijskih izvjeStaja i reviziju uskladenosti. Revizija finansijskih izvjeStaja i revizija uskladenosti
podrazumjeva proces objektivnog prikupljanja i procjenjivanja dokaza, kako bi se utvrdilo da li su predmeti
revizije, tj. finansijski izvjeStaji, kao i aktivnosti, finansijske transakcije i informacije, uskladeni sa
odgovarajucim kriterijima koji su sadrzani u zakonima i drugim propisima. Kriteriji predstavljaju poredbene

parametre koji se koriste kako bi se dala ocjena predmeta revizije.
Kriteriji za reviziju finansijskih izvjestaja su sljededi:

Zakon o budZetima u FBiH;
- Uredba o ra¢unovodstvu budzeta u FBiH;
- Pravilnik o knjigovodstvu budzeta u FBiH;

- Pravilnik o finansijskom izvjestavanju i godisnjem obracunu budzeta u FBiH;

Zakon o racunovodstvu i reviziji u FBiH.

Kriterij za reviziju uskladenosti su sljedeci:

Zakon o budzetima u FBiH;

Zakon o izvrSavanju BudZeta FBiH za 2018. godinu;

Budzet FBiH za 2018. godinu;

Zakon o trezoru FBiH;

Zakon o javnim nabavkama;

Zakon o drzavnoj sluzbi u FBiH;

Zakon o federalnim ministarstvima i drugim tijelima federalne uprave;
Zakon o namjestenicima u organima drZavne sluzbe u FBiH;

Zakon o platama i naknadama u organima vlasti FBiH;

Zakon o porezu na dohodak;

Zakon o doprinosima;

Zakon o finansijskom upravljanju i kontroli u javnom sektoru u FBiH;
Zakon o internoj reviziji u javnom sektoru u FBiH;

Zakon o unutrasnjoj trgovini;

Pravilnik o evidentiranju i kontroli prometa naftnih derivata i ostalih proizvoda i usluga na
benzinskim pumpnim stanicama putem ugradene opreme u Federaciji Bosne i Hercegovine.

Il 1IZVJESTAJ O REVIZIJI

1. UVOD

Federalno ministarstvo trgovine (u daljem tekstu Ministarstvo) osnovano je u skladu sa Zakonom o
federalnim ministarstvima i drugim tijelima federalne uprave!. Ministarstvo vr3i upravne, struéne i druge
poslove iz nadleznosti Federacije BiH koji se odnose na: trgovinu, funkcioniranje jedinstvenog trzista, uticaj
privrednog sistema i privredne politike na trziste roba i usluga, odnose ponude i potraznje, cijene roba i
usluga, zastitu potrosaca i druge poslove utvrdene zakonom.

Unutrasnja organizacija i nacin rada Ministarstva utvrdeni su Pravilnikom o unutrasnjoj organizaciji na
koji je Vlada FBiH dala saglasnost 28.06.2018. godine.

Pravilnikom o unutrasnjoj organizaciji Ministarstva, ureden je nacin rada i rukovodenja Ministarstvom,
te opis radnih mjesta sluzbenika i namjestenika. Istim su sistematizovana radna mjesta za 46 izvrsioca, a na
dan 31.12.2018. godine u Ministarstvu je bilo 34 zaposlenih. BudZzetom za 2018. godinu planirano je 36
zaposlenih.

Ministarstvom rukovodi ministar Zlatan Vujanovic, koji je imenovan 28.10.2015. godine.

Sjediste Ministarstva je u Mostaru, u ulici Dr. Ante Starcevica bb.

2. PREDMET, CILJ | OBIM REVIZIJE

Predmet revizije su finansijski izvjestaji Federalnog ministarstva trgovine za 2018. godinu i uskladenost
aktivnosti, finansijskih transakcija i informacija sa relevantnim zakonima i drugim propisima.

Cilj finansijske revizije je da na osnovu provedene revizije izrazi misljenje jesu li finansijski izvjestaji
pouzdani i da li bilansi u potpunosti odrazavaju rezultate izvrSenja budzeta. Revizijom ce se procijeniti da li
rukovodstvo institucije primjenjuje zakone i propise i koristi sredstva za odgovarajuce namjene, te ocijeniti
finansijsko upravljanje, sistem internih kontrola i funkcija interne revizije.

Revizija je obavljena u skladu internim planskim dokumentima revizije, sa prekidima u periodu od
novembra 2018. godine do marta 2019. godine.

S obzirom na to da se revizija provodi ispitivanjem na bazi uzorka i da postoje inherentna ogranicenja u
racunovodstvenom sistemu i sistemu internih kontrola, postoji moguénost da pojedine materijalno znacajne
greske mogu ostati neotkrivene.

3. PRACENJE PRIMJENE PREPORUKA IZ PRETHODNIH REVIZIJA | ANALIZA
PODUZETIH MJERA

Ured za reviziju institucija u FBiH (u daljnjem tekstu: Ured) je izvrSio finansijsku reviziju Ministarstva za
2017. godinu, sacinio lzvjestaj o izvrSenoj reviziji i dao pozitivno misljenje o finansijskim izvjestajima i
pozitivno misljenje o uskladenosti poslovanja sa zakonskim i ostalim propisima. U lzvjesStaju su date
preporuke u cilju otklanjanja uocenih propusta i nedostataka. Ministarstvo je postupilo u skladu sa ¢lanom
16. tacka 3. Zakona o reviziji institucija u FBiH i izvijestilo o poduzetim radnjama u cilju prevladavanja
nepravilnosti identifikovanih u revizorskom izvjeStaju za 2017. godinu. Revizijom je konstatovano da su se
poduzele odgovarajuc¢e mjere u skladu sa planiranim aktivnostima.

Uvidom u poduzete aktivnosti, te analizom realizacije datih preporuka, utvrdili smo sljedece:

Nerealizovane preporuke

1) Preispitati opravdanost isplata naknada zaposlenicima za rad u komisijama, za obavljanje
redovnih poslova iz nadleZnosti Ministarstva, a obracun pripadajucih poreza i doprinosa na
naknade za rad u komisijama vrsiti u skladu sa vaze¢im zakonskim i ostalim propisima;

2) Pravomocne sudske presude evidentirati na odgovarajuéim pozicijama rashoda i obaveza, u
skladu sa ¢lanom, 76. Zakona o budZetima u FBiH.

1Sl novine FBiH" br. 38/05

4. SISTEM INTERNIH KONTROLA

Sistem internih kontrola

Radi ostvarenja programskih ciljeva rada, menadZment Ministarstva je odgovoran za uspostavljanje
funkcionalnog sistema interne kontrole u cilju ekonomicnog, efikasnog i efektivnog trosenja javnih sredstava.
Faktor koji najvise utice na funkcionalnost istog je povoljno kontrolno okruZenje, koje prvenstveno dolazi do
izraZaja kroz organizacionu strukturu, nacin rukovodenja i postivanje postojecih zakonskih propisa.

Ministarstvo je usvojilo vecinu internih akata i procedura u cilju uspostave funkcionalnog sistema
internih kontrola. Pravilnikom o unutrasnjoj organizaciji Ministarstva, definisan je nacin rada i rukovodenja,
kao i opis radnih mjesta i izvrsitelja za obavljanje poslova i zadataka.

Stim u veziizvrsili smo analizu uspostavljenog sistema internih kontrola kao modela, koji se definise
kao proces kojeg provodi menadiment, dizajniran kako bi osigurao prihvatljivu garanciju za
ostvarivanje ciljeva u: djelotvornosti i u¢inkovitosti poslovanja, pouzdanosti finansijskog izvjeStavanja
i uskladenosti poslovanja sa vazec¢im zakonima i propisima. Uzimajudi u obzir navedeno nasa obaveza
je bila da se uvjerimo sto od navedenih kontrolnih mehanizama je u upotrebi u Ministarstvu.

Nasi nalazi, u vezi sa funkcionisanjem sistema internih kontrola, odnose se na isplate naknada za rad u
komisijama za obavljanje redovnih poslova i zadataka iz nadleznosti Ministarstva, neevidentiranja obaveza
po pravomocénim sudskim presudama na odgovarajuc¢im pozicijama bilansne evidencije i neblagovremenog
pokretanja postupaka odabira najpovoljnijeg ponudaca.

Za naprijed navedene nedostatke i slabosti u funkcionisanju sistema internih kontrola date su
odgovarajuce preporuke u dijelovima lzvjestaja u kojima su Sire obrazloZzene spomenute aktivnosti.

Pravilnikom o provodenju finansijskog upravljanja i kontrole u javnom sektoru je definisana obaveza
Ministarstva da Centralnoj harmonizacijskoj jedinici Ministarstva finansija dostavi Godisnji izvjeStaj o
funkcionisanju sistema finansijskog upravljanja i kontrole u prilogu kojeg trebaju biti godisnji izvjestaji
privrednih drustva, kojima je ovo Ministarstvo nadlezno.

Ministarstvo je 28.02.2019. godine dostavilo Godisnji izvjeStaj o funkcionisanju sistema finansijskog
upravljanja i kontrole, u prilogu kojeg je i godisnji izvjeStaj za , Feroelektro” d.d. Sarajevo, dok privredno
drudtvo ,,Sipad Export Import“ d.d. Sarajevo, za koje je takoder nadleZno ovo Ministarstvo, nije u obavezi
dostavljati spomenuti izvjeStaj s obzirom na to da je RjeSenjem Opcinskog suda u Sarajevu od 16.12.2016.
godine nad istim pokrenut stecajni postupak.

Izjava o fiskalnoj odgovornosti je sacinjena i dostavljena Federalnom ministarstvu finansija u skladu
¢lanku 2. i 6. Pravilnika o obliku i sadrzaju, nacinu popunjavanja i predaje izjave o fiskalnoj odgovornosti.

Internarevizija

U skladu sa odredbama Pravilnika o kriterijima za uspostavljanje jedinica za internu reviziju u javhom
sektoru u FBiH aktivnosti interne revizije Ministarstva provodi Jedinica za internu reviziju Federalnog
ministarstva finansija. Tokom revidirane godine, spomenuta Jedinica za internu reviziju nije vrsila reviziju
ovog Ministarstva.

5. OBAVLJANJE POSLOVA IZ NADLEZNOSTI

U skladu sa ¢lanom 17, Zakona o federalnim ministarstvima i drugim tijelima federalne uprave?,
Federalno ministarstvo trgovine vrsi upravne, struéne i druge poslove koje se odnose na trgovinu,
funkcionisanje jedinstvenog trzista; uticaj privrednog sistema i privredne politike na trZiSte roba i usluga,
odnose ponude i potraznje, cijena roba i usluga i zastitu potrosaca.

2 Sl novine FBIH" br.58/02,19/03,38/05,2/06,87/06 i 61/06

5.1 Implementacija Pravilnika o nac¢inu evidentiranja i kontroli prometa naftnih derivata putem
ugradene opreme na benzinskim pumpama u FBiH

Na svim benzinskim pumpama, ugradena je mjerna oprema u skladu sa Pravilnikom o nacinu
evidentiranja i kontroli prometa naftnih derivata putem ugradene opreme na benzinskim pumpama u FBiH3.
U FBiH 679 benzinskih pumpi je uvezano u sistem za nadzor, praéenje i kontrolu naftnih derivata.

Aplikativni softver za evidentiranje i kontrolu prometa naftnih derivata putem ugradene opreme na
benzinskim pumpama omogucava koristenje podataka i razmjenu informacija sa nadleznim institucijama u
cilju sprecavanja sive ekonomije i eventualnih prevara vezanih za promet nafte i naftnih derivata. Navedenim
Pravilnikom propisan je nacin evidentiranja prometa naftnih derivata na benzinskim pumpama, putem
elektronskih mjernih sistema (AMN sistemi), tehnicki zahtjevi za ugradenu opremu, nacin uvezivanja
opreme, kao i nacin evidentiranja XML izvjeStaja o dnevnom prometu. U tu svrhu potpisan je Protokol o
koriStenju Informacionog sustava nadzora i kontrole prometa naftnih derivata, kojim je izmedu ostalog
propisan pravni okvir o koristenju podataka, pristup i povezivanje sa serverom Ministarstva. Potpisnici
protokola sa Ministarstvom su: Porezna uprava FBiH; Federalna uprava za inspekcijske poslove; Uprava za
indirektno oporezivanje; Agencija za vodno podrucje rijeke Save; Agencija za vodno podrucje Jadranskog
mora, Federalno ministarstvo energije, rudarstva i industrije i Operator-Terminali Federacije BiH d.o.o.

Ministarstvo je, u cilju sacinjavanja informacije o uc¢incima koriStenja spomenutog softvera, zatrazilo od
svih potpisnika protokola, a u skladu sa Zakljuckom V Vlade Federacije BiH, broj 872/2015 od 09.07.2015.
godine informaciju o financijskim ucincima koristenja istog. lako su postignuti pomaci u odnosu na raniji
period, jo$ uvijek pojedini korisnici naglasavajuci znacaj spomenutog softvera, odgovaraju da nisu u
mogucnosti sainiti istu, obzirom da koriste informacije iz raznih izvora i nemogucée je utvrditi ostvarene
ucinke prema izvoru informacija.

Provedenom revizijom je utvrdeno da potpisnici Protokola ne postupaju po istom, niti se dobivaju
povratne informacije o koristi uvodenja kontrole prometa naftnih derivata, tako da nisu uradene
kompletne analize uvodenja sistema nadzora nad benzinskim pumpama, sto dovodi u pitanje
svrsishodnost, kako ugradene opreme na pumpnim stanicama, plaéanje i odrzavanje softvera, tako i
potpisivanje Protokola. Potpisnici su trebali da koristiti podatke iz informacionog sistema Ministarstva i
slati povratne informacije u svrhu kontrole prometa i poboljSanja naplate javnih prihoda, suzbijanje
carinskih i poreskih prevara i onemogucavanja zloupotrebe u prometu naftnih derivata, sto je bio cilj
uvodenja istoga. Ministarstvo je trebalo izvrsiti analizu opravdanosti uloZenih sredstava u Informacijski
sistem za nadzor i kontrolu prometa naftnih derivata na benzinskim, te na osnovu sacinjene analize izraditi
informaciju prema Vladi FBiH. Ne sacinjavaju se godisnje analize vezane za trziSte naftnih derivata, sa svim
podacima i parametrima za svaku pojedinacnu pumpu i zbirnim podacima na podrucju Federacije BiH niti
se dostavljaju Vladi FBiH.

Zbog navedenoga ne mozemo potvrditi da je ,Pravilnik o nacinu evidentiranja i kontroli prometa
naftnih derivata putem ugradene opreme na benzinskim pumpama u FBiH“ u cijelosti implementiran ni u
2018.godini, niti se moze opravdati dosadasnje ulaganje budZetskih sredstava u opremu i troskove
redovnog odrZavanja.

Preporuke:

- U skladu sa nadleZnostima i ovlastenjima, poduzeti aktivnosti, kako bi se u potpunosti
implementirale odredbe ,Pravilnika o nacinu evidentiranja i kontroli prometa naftnih
derivata putem ugradene opreme na benzinskim pumpama u FBiH” i o istom godisnje
izvjestavala Viada FBiH;

- Nastaviti aktivnosti kojim bi se osiguralo, da svi potpisnici Protokola koriste podatke iz
informatickog sistema, koji se odnosi na kontrolu prometa nafte i naftnih derivata u skladu
sa svojim ovlastenjima i nadleZnostima.

3 ,Sl. novine FBiH" br. 84/11i 39/12

5.2  Aktivnosti vezane za projekte iz djelokruga rada Ministarstva

Projekat ,,Razvoj trgovine i domadeg trzista u Federaciji Bosne i Hercegovine” je sastavni dio Strategije
ekonomskog razvoja Federacije Bosne i Hercegovine i izraden je u skladu sa Odlukom o odobravanju izrade
Strategije ekonomskog razvoja Federacije Bosne i Hercegovine®. Vlada Federacije BiH je 06.04.2017. godine
donijela Rjesenje o imenovanju Radne grupe za izradu Akcionog plana za realizaciju projekta ,,Razvoj trgovine
i domaceg trziSta u Federaciji BiH 2016-2019“. Nosilac aktivnosti za izradu Akcionog plana je Ministarstvo, a
u Radnu grupu su ukljueni predstavnici deset federalnih ministarstava, Agencije za privatizaciju u Federaciji
BiH i Privredne komore Federacije BiH. Na osnovu prijedloga i mjera navedenih u Projektu, imenovana Radna
grupa sacinila je Akcioni plan u kojem su postavljena Cetiri strateska cilja:

- Povecanje i obogacivanje proizvodnje za domace trziste,

- Povecanje izvozno-konkurentne proizvodnje,

- Razvoj trgovine i kanala distribucije i

- lzgradnja pravno-institucionalne infrastrukture trgovine i domadeg trzista.

Vlada Federacije BiH donijela je Zakljucak 20.07.2017. godine, kojim je usvojila Akcioni plan za realizaciju
projekta ,,Razvoj trgovine i domaceg trzista u Federaciji Bosne i Hercegovine” za period 2016.-2019. godine.

U skladu sa obavezama navedenim u Zakljucku, nosioci aktivnosti zaduZeni su da izvjestavaju ovo
ministarstvo o poduzetim aktivnostima, a Ministarstvo je zaduZeno da prati, analizira i izvjeStava Vladu
Federacije BiH o provodenju aktivnosti iz Akcionog plana. Cilj izvjeStavanja je praéenje izvrSenja, odnosno
statusa planirane aktivnosti u skladu sa rokovima za provedbu Akcionog plana.

Vlada Federacije BiH je usvojila izvjeStaj Ministarstva o provodenju Akcionog plana za realizaciju projekta

“Razvoj trgovine i domaceg trzista u FBiH 2016. - 2019. godina” u 2018. godini.
Kako je navedeno, izvrseno je osam ili 16% planiranih aktivnosti Akcionog plana za 2018. godinu, s obzirom
da je na realizaciji istog sudjelovalo vise subjekata. Pojedine aktivnosti nisu uopste realizovane ( Jacanje
organizovanosti trgovine i proizvodaca, Promocija domacih proizvoda, lzrada urbanistickih projekata
utvrdenih regionalnim planom historijskog gradskog podrucja Mostar za pojedine gradske zone). Aktivnosti
koje su djelomi¢no izvrSene odnose se na izradu zakonskih propisa i usvajanje podzakonskih akata.
Djelomicno je izvrSeno deset aktivnosti, odnosno 20%, kontinuirano je izvrSavanje 14 aktivnosti, ili 28%, a
nije izvrSeno 18, odnosno 36% aktivnosti.

Uvidom u dokumentaciju, uocili smo odredene nedosljednosti u metodologiji i natinu izvjeStavanja
prikupljanja i obrade izvjestaja koje su dostavila nadlezna ministarstva. Pojedina ministarstva su se uopéeno
osvrnula na kompletan tekst Akcionog plana, ne navodedi konkretnu aktivnost i njen status provedbe, dok je
za neke izostalo bilo kakvo izjasnjenje ili komentar, Sto je uticalo na sacinjavanje kvalitetnog izvjestaja. Kao
primjer navodimo izvjestaj Privredne komore Federacije BiH u kom je navedeno da je klju¢ni uzrok i problem
u vezi s neizvrSenjem aktivnosti iz Akcionog plana nedostatak potrebnih finansijskih sredstava.

Preporuka:

- Uskladu sa nadleznostima, a u saradnji sa ostalim ministarstvima i institucijama realizovati
Akcioni plan za realizaciju projekta ,,Razvoj trgovine i domaceg trzista u Federaciji Bosne i
Hercegovine“ za period 2016.-2019. godine.

6. PLANIRANJE, DONOSENJE BUDZETA | IZVJESTAVANJE

U zakonskom roku Ministarstvo je dostavilo Federalnom ministarstvu finansija budZetski zahtjev za 2018.
godinu na iznos od 1.597.890 KM.

BudZetom FBiH za 2018. godinu odobrena su sredstva u iznosu od 1.467.766 KM.

Ministarstvo je u toku 2018. godine izvrsilo dvije unutarnje preraspodjele sredstava odobrenog budzeta,
po Rjesenju Federalnog ministarstva finansija, u ukupnom iznosu 17.200 KM.

U GodiSnjem izvjestaju o izvrSenju budZeta za 2018. godinu ukupni rashodi i izdaci iskazani su u iznosu
od 1.353.138 KM.

4 ,S. novine FBiH" br.49/07, 53/07 i 41/15

Godisnjim planom i programom Ministarstva, planirane su aktivnosti vezane za stvaranje okvira u cilju
poboljsanja, pojednostavljivanja i unapredenja uslova za obavljanje trgovine. U cilju provodenja navedenog,
planirana je i izrada tri nacrta zakona i donosenja veéeg broja podzakonskih akata za postojece zakone.

U skladu sa ¢lanom 20. i 22. Uredbe o planiranju rada i izvjeStavanju o radu Vlade Federacije Bosne i
Hercegovine, federalnih ministarstava i institucija Ministarstvo je u januaru 2019. godine dostavilo Izvjestaj
o realizaciji GodiSnjeg plana i programa rada Ministarstva za 2018. godinu Generalnom sekretarijatu Vlade
FBiH i Federalnom zavodu za programiranje razvoja.

Godisnji racunovodstveni izvjestaj za 2018. godinu Ministarstvo je sacinilo i dostavilo nadleznim
organima i institucijama u skladu sa vaZze¢im propisima i u utvrdenom roku. Uz Godisnji izvjestaj je salinjen i
tekstualni dio u kojem su data pojasnjenja za pojedine pozicije izdataka iz Izvjestaja.

7. FINANSIJSKI IZVJESTAJI
7.1 GODISNJIIZVJESTAJ O IZVRSENJU BUDZETA

7.1.1 Rashodi, izdaci i finansiranje

U Godisnjem izvjesStaju o izvrSenju budZeta za 2018. godinu, iskazani su rashodi i izdaci u iznosu od
1.353.138 KM.

Strukturu rashoda i izdataka najveéim dijelom cCine plate, naknade i doprinosi i izdaci za materijal,
sitan inventar i usluge. Ostali dio izdataka odnosi se na transfere i kapitalne izdatke.

7.1.1.1 Plate i naknade troSkova zaposlenih

Bruto plate, naknade plata i doprinosi poslodavca sa 31.12.2018. godine iskazani su u iznosu od
1.058.803 KM. Obracun plata i naknada vrsi se u skladu sa zakonskim i drugim propisima i internim aktima.

Ukupno ostvarene naknade troskova zaposlenih ostvarene su u iznosu od 119.577 KM. Iste se odnose
na: topli obrok, prevoz, regres za godisnji odmor, naknade za odvojeni Zivot i smjestaj, jednokratne novéane
pomoci i otpremnine.

Ocjenjivanje drzavnih sluzbenika i namjesStenika izvrSenu je u skladu sa vaze¢im propisima.

Isplate naknada vrsene su u skladu sa podzakonskim aktima koji reguliSu pojedine vrste naknada i nisu
utvrdene nepravilnosti.

7.1.1.2 lzdaci za materijal, sitan inventar i usluge

Izdaci za materijal, sitan inventar i usluge iskazani su u iznosu od 194.695 KM, a najvedi dio odnosi se na:
ugovorene i druge posebne usluge 83.487 KM, izdatke za komunikaciju i komunalne usluge 26.612 KM, putne
troskove 29.425 KM, nabavku materijala i sitnog inventara 13.696 KM, izdatke za usluge prevoza 23.155 KM
i izdatke za tekuce odrzavanije 11.605 KM.

Ugovorene i druge posebne usluge se najve¢im dijelom odnose na izdatke za hardverske i softverske
usluge 35.500 KM, izdatke za rad komisija 13.020 KM, usluge objavljivanja tendera i oglasa 2.818 KM, usluge
javnog informiranja i odnosa sa javnoséu 2.212 KM i usluge reprezentacije 1.583 KM.

Izdaci za hardverske i softverske usluge iskazane 35.500 KM, odnose se najveéim dijelom od 33.600 KM
na odrZavanje nevedene opreme i softvera i tehnicku podrsku racunskog sistema za nadzor i kontrolu
prometa naftnih derivata na benzinskim pumpama. Odrzavanje navedene opreme vrsi firma ,IN2“ d.o.o.
Sarajevo na temelju zaklju¢enog ugovora dana 12.01.2018. godine, nakon provedenog postupka nabavke po
konkurentskom zahtjevu za dostavljanje ponuda. Ugovor je zakljuéen na period od 12 mjeseci u vrijednosti
od 33.600 KM sa PDV-om, odnosno 2.800 KM mjesecno. Na svim benzinskim pumpama u FBiH, ugradena je
elektronska mjerna oprema, u skladu sa Pravilnikom o nacinu evidentiranja i kontroli prometa naftnih
derivata putem ugradene opreme na benzinskim pumpama u FBiH, koja bi trebala precizno mijeriti i
registrirati visinu, gusto¢u, temperaturu i prisutnost vode, a time i kontrolu istocenih i zaprimljenih koli¢ina i
stanje zaliha u rezervoarima.

U okviru ugovorenih i drugih posebnih usluga na ime naknada za rad u komisijama isplaceno je 13.020
KM (16.039 KM bruto). Navedene naknade odnose se na naknade ¢lanovima slijedecih komisija: Komisija za
provedbu javnog oglasa za prijem u radni odnos 1.200 KM; Komisija za popis bezvrijedne i arhivske
registraturne grade 600 KM; Komisija za polaganje stru¢nog ispita za radnike medunarodnog otpremnistva-
Spedicije u vezi sa carinjenjem robe Ministarstva 7.320 KM; Komisija za provedbu postupka javnih nabavki
2.400 KM, Komisija za izbor drzavnih sluzbenika u Federalnom ministarstvu trgovine 300 KM; Komisija za
popis stalnih sredstava i sitnog inventara 600 KM i Komisija za popis blagajne, potraZivanja i obaveza 600 KM.

Na isplate za naknade ¢lanovima komisija koje su formirane po posebnim propisima odnosi se 8.820 KM,
dok je po osnovu Uredbe o nacinu obrazovanja i visini naknade za rad radnih tijela osnovanih od strane Vlade
FBiH i rukovodioca federalnih organa drzavne sluzbe isplac¢eno 4.200 KM.

Bez obzira Sto su se naknade ¢lanovima komisija ispladivale na osnovu Uredbe o nacinu osnivanja i
utvrdivanja visine naknade za rad radnih tijela osnovanih od strane Vlade FBiH i rukovodilaca federalnih
organa drzavne sluzbe i Cinjenice da su vecina istih zaposleni u Ministarstvu, skrecemo paznju na opravdanost
obracunaiisplate naknada za rad u komisijama, jer se u vecini slucajeva radi o poslovima koji su u nadleznosti
Ministarstva. Obracun i isplata naknada nije imao tretman plaée, kako je to propisano odredbama Zakona o
porezu na dohodak. Naknade koje poslodavac ispladuje zaposleniku za njegovo angaZziranje na poslovima koji
imaju karakteristike nesamostalne djelatnosti ili pretezno nesamostalne djelatnosti, bilo da se izvrSavaju u
radno vrijeme ili izvan redovnog radnog vremena smatraju se oporezivim prihodom po osnovu nesamostalne
djelatnosti iz ¢lana 10. stava 2. tacka 3. Zakona o porezu na dohodak i oporezuju se na nacin propisan ¢lanom
27. istog Zakona i ¢lana 6.a. Zakona o doprinosima i ¢lana 2. Pravilnika o nacdinu obracunavanja i uplate
doprinosa. U skladu sa navedenim oporezuju se i naknade koje poslodavac ispladuje zaposleniku za njegovo
angatziranje u raznim komisijama.

lzdaci za druge samostalne djelatnosti i povremenog samostalnog rada iskazani su u iznosu 1.540 KM,
a odnose se na ugovore o djelu za angaiman u Komisiji za polaganje stru¢nog ispita za radnike
medunarodnog otpremnistva-Spedicije u vezi sa carinjenjem robe Ministarstva.

Preporuka:

- Preispitati osnovanost isplate naknade zaposlenicima za rad u komisijama za obavljanje redovnih
poslova iz nadleZnosti Ministarstva, a obracun pripadajucih poreza i doprinosa na naknade za rad
u povjerenstvima vrsiti sukladno vaZecim zakonskim i ostalim propisima.

7.1.1.3 Tekuditransferi i drugi tekuéi rashodi

Tekudi transferi iskazani su u iznosu od 83.647 KM, a odnose se na transfere neprofitnim organizacijama
70.000 KM i druge tekuce rashode 13.647 KM.

Transferi neprofitnim organizacijama se odnose na finansiranje projekata ,Potpora udruzenjima
potrosaca” u iznosu 70.000 KM. Programom utroska transfera neprofitnim organizacijama ,Potpora
udruZenjima potrosaca“, kojeg je Vlada FBiH usvojila 21.03.2018. godine, je predvidena namjena sredstava
i to: 30.000 KM za stvaranje i unapredenje uslova za kontinuirani rad udruZenja kroz sufinanciranje rezijskih
i drugih troskova pri obavljanju redovnih aktivnosti i 40.000 KM za unapredenje informisanosti potrosaca o
pravima i institucionalnom okviru za zastitu potrosaca, te samim tim povecanje nivoa zastite potrosaca.
Odluku o kriterijima i postupku finansiranja i sufinansiranja neprofitnih organizacija — udruzenja potrosaca je
donijela Vlada FBiH 22.05.2015. godine. Nakon provedene procedure ministar je donio Odluke o raspodijeli
sredstava, kojima su sredstva odobrena za pet udruzenja. Ugovori sa korisnicima sredstava su zakljuceni i
istim je definisana obaveza korisnika sredstava da dostave cjelovite izvjeStaje o namjenskom utrosku
sredstava, u skladu sa odobrenim projektom ili su u protivnom duzni vratiti sredstva. Sredstva su korisnicima
doznacena u julu i novembru 2018.godine.

Ministarstvo je 14.09.2018. godine dostavilo Vladi FBiH Informaciju o ucinku podrske udruZenjima
potrosaca u Federaciji BiH u 2017. godini, koju je Vlada 21.09.2018. godine Zaklju¢kom i usvojila.

Na poziciji drugih tekucih rashoda je iskazano izmirenje obaveza u iznosu 13.647 KM po pravomocénim
presudama iz radnog odnosa za zaposlene u ministarstvu iz ranijeg perioda.

7.1.1.4 lzdaci za nabavku stalnih sredstava

Izdaci za nabavku stalnih sredstava realizirani su u iznosu 15.993 KM i odnose se na nabavu racunarske
i druge opreme u iznosu 2.739 KM, dok se iznos od 13.254 odnosi na nabavku sredstava u obliku prava i
izrade sistema za eOPC sistem (softver za elektronsko vodenje).

7.2 BILANS STANJA

7.2.1 Kratkoro¢ni plasmani

Kratkorocni plasmani su iskazani u iznosu 78.075 KM i predstavljaju blokirana sredstva Ministarstva kod
Hercegovacke banke prilikom prelaska na trezorsko poslovanje. Ista su iskazana na poziciji sumnjivih i spornih
potrazivanja.

7.2.2 Stalna sredstva

U finansijskim izvjeStajima Ministarstva iskazana su stalna sredstva nabavne vrijednosti 880.024 KM,
ispravke vrijednosti 841.462 KM, te sadasnje vrijednosti 38.562 KM, koliko su iskazani i izvori stalnih
sredstava.

Tokom revidirane godine izvrSena je nabavka stalnih sredstava u iznosu 15.993 KM, dok je istovremeno,
po Odluci o prihvatanju popisa za 2018. godinu, izvrSeno isknjizavanje stalnih sredstava nabavne vrijednosti
5.042 KM, i ispravke vrijednosti 5.042 KM.

7.2.3 Kratkoro€ne obaveze i razgrani¢enja

Kratkoro¢ne obaveze su iskazane u iznosu 117.528 KM, a odnose se na kratkorocne tekuée obaveze
28.719 KM i obaveze prema zaposlenim 88.809 KM.

Kratkorocne tekuce obaveze predstavljaju obaveze prema dobavljacima za decembar 2018. godine, dok
se obaveze prema zaposlenim odnose na bruto platu i doprinose poslodavca za decembar 2018. godine i
ostale obaveze (topli obrok, prevoz i ostale naknade).

Prema prezentovanim podacima na dan bilansa protiv Ministarstva je doneseno 12 pravosnaznih
presuda o pravima iz radnog odnosa u vrijednosti 231.697 KM, sa troskovima spora u iznosu 35.976 KM.
Presudeni iznosi, kao i sudski troSkovi, prvobitno su iskazani u vanbilansnoj evidenciji finansijskih izvjestaja u
iznosu 267.673 KM, dok trosak zateznih kamata nije iskazan.

Ministarstvo je navedene obaveze evidentiralo na bilansnoj poziciju obaveza i razgrani¢enja (duguje
konto 391313/potraZuje konto 311917). Stanje na datum bilanca po ovom osnovu je nula, tako da ovakav
nacin evidentiranja nije u skladu sa Zakonom o budZetima jer iste nisu evidentirane na pripadajuc¢im
pozicijama rashoda u izvjeStajnom periodu na koji se odnose.

Ovakav nacin evidentiranja obaveza po sudskim presudama nije u skladu sa ¢lanom 76. Zakona o
budZetima u FBiH, obzirom da pravosnaZne sudske presude predstavljaju dospjele obaveze koje treba
evidentirati na odgovarajué¢im pozicijama rashoda u izvjeStajnom periodu na koje se odnose, neovisno od
vremena placanja.

Federalno ministarstvo finansija je 14.02.2019. godine donijelo Instrukciju o nacinu evidentiranja
obaveza po pravomoénim presudama u Glavnoj knjizi Trezora Ministarstva finansija, po kojoj Ministarstvo
nije postupilo.

Preporuka:

- Pravomocne sudske presude evidentirati na odgovarajucim pozicijama rashoda, u skladu sa
¢lanom 76. Zakona o budZetima u FBiH.

lzvjestaj o finansijskoj reviziji

8. JAVNE NABAVKE

Ministarstvo je Plan javnih nabavki za 2018. godinu, donijelo u februaru, u skladu sa ¢lanom 17. Zakona
0 javnim nabavkama. Planom je planirana nabavka robe u vrijednosti 38.728 KM (45.314 KM sa PDV-om) i
nabavka usluga u vrijednosti 54.206 KM (63.421 sa PDV-om). lzvrSene su Cetiri Izmjene i dopune Plana javnih
nabavki. Navedenim izmjenama povecani je planirani iznos nabavki za 8.483 KM, i povecanje postojece
planirane nabavke stalnih sredstava u obliku prava sa 7.050 KM na 13.300 KM bez PDV-a. Dodatne javne
nabavke, nakon izmjena i dopuna prvobitnog Plana, odnose se na nabavke putem direktnog sporazumai to:
nabavke hotelskih i ugostiteljskih usluga u vrijednosti 3.419 KM (4.000 KM sa PDV-om), usluge aviotransporta
putnika 2.564 KM (3.000 KM sa PDV-om) i usluge odrzavanja sustava eOPC 2.500 KM (2.925 KM sa PDV-om).

Ministar je imenovao je Stalnu komisiju za provedbu postupaka javnih nabavki u 2018. godini. Provedeno
je 17 postupaka javne nabavke roba i usluga u vrijednosti 100.162 KM (bez PDV-a) i to devet postupka putem
direktnog sporazuma u vrijednosti 26.872 KM i osam postupaka putem konkurentskog zahtjeva za dostavu
ponuda u vrijednosti od 73.290 KM.

Revidirali smo devet postupaka odabira najpovoljnijih ponudaca u vrijednosti 85.713 KM, od cega je pet
ugovora dodijeljeno putem konkurentskog zahtjeva u vrijednosti 71.178 KM i Cetiri direktna sporazuma u
vrijednosti 14.535 KM.

Ministarstvo, kao i u prethodnom periodu, postupke nabavke kancelarijskog materijala i sitnog
inventara, nabavke tonera, nabavke goriva i usluga odrzavanja putnickih motornih vozila, u ukupnom iznosu
od 26.437 KM (bez PDV-a) pokrenulo u aprilu i junu tekuce godine, a ugovori su zaklju€eni u junu i augustu.
Do zakljucenja ovih ugovora nabave su se obavljale po ugovorima iz 2017. godine. Ovakvim nacinom
ugovaranja ugovori u kontinuitetu prelaze u narednu fiskalnu godinu i terete budzet buduceg perioda.

Preporuka:

- Osigurati pravovremeno pokretanje postupka javnih nabavki u skladu sa Zakonom o javnim
nabavkama i ostalim vaZecim propisima.

9. KOMENTAR NA NACRT IZVJESTAJA

Ministarstvo je u ostavljenom roku dostavilo komentare na Nacrt izvjestaja o izvrSenoj finansijskoj
reviziji za 2018. godinu. U komentarima su prihvaceni nalazi i preporuke revizije i prezentovane informacije
o preduzetim aktivnostima na rjeSavaniju istih u 2019. godini.

Rukovodilac sektora Tim
za finansijsku reviziju za reviziju:
Mirsada Janjos, dipl. oec Alida Selimovi¢, dipl. oec - voda tima

Nina Sunji¢, dipl. oec - ¢lan tima

lzvjestaj o finansijskoj reviziji

_ IVPRILOG )
GODISNJI FINANSIJSKI IZVJESTAJI

Godisnji izvjeStaj o izvrSavanju budzeta za 2018. godinu

Naziv institucije: Federalno ministarstvo tr;

govine

Opis

Planirano

Ostvareno

u
tekucoj godini

U

prethodnoj

godini

Odstupanje

(3-2)

Procent
(3/2x100)

1

4

I. PRIHODI (os 1 do 16)

PRIHODI OD POREZA (1+2+3+4+5+6+7+8)

Porez na dobit pojedinca i poduzeca

Porezi na dobit pojedinaca (zaostale uplate
poreza)

Porezi na dobit poduzeda

Porez na dobit banaka i drugih financijskih
organizacija i drustava za osiguranje i
reosiguranje imovine i lica, pravnih lica iz
podrucja elektroprivrede, poste i
telekomunikacija i pravnih lica iz podrudja igara
na srecu i ostalih poduzeca

Doprinosi za socijalnu zastitu

Porezi na placu i radnu snagu

Porez na imovinu

Domaci porezi na dobra i usluge

Porez na dohodak

Prihodi od indirektnih poreza

R INO N R IWIN

Ostali porezi

o|0o(0o|0o|O|O|O

o|0o(0|0o|O|O|O

o|0o(0|O0|O|O|O

o|0oj0|0o|O|O|O

o|0o(0|0o|O|O|O

NEPOREZNI PRIHODI (9+10)

Prihodi od poduzetnickih aktivnosti i imovine i
prihodi od pozitivnih kursnih razlika

Prihodi od nefinancijskih javnih poduzeca i
financijskih javnih institucija

Ostali prihodi od imovine

Kamate i dividende primljene od pozajmica i
uceséa u kapitalu

Naknade primljene od pozajmica i uceséa u
kapitalu

Prihodi od pozitivnih kursnih razlika

Prihodi od privatizacije

Prihodi na temelju premije i provizije za izdatu
garanciju

10.

Naknade, takse i prihodi od pruzanja javnih
usluga, kazne i drugi prihodi

Administrativne takse

Sudbene takse

Komunalne naknade i takse

Ostale proracunske naknade i takse

Naknade i takse po federalnim zakonima i
drugim propisima

Prihodi od pruzanja javnih usluga (prihodi od
vlastitih djelatnosti korisnika prorac¢una i
vlastiti prihodi)

Neplanirane uplate — prihodi

Novcane kazne

Drugi tekuci prihodi

PRIMLIJENI TRANSFERI | DONACIJE (od 11 do
16)

11.

Primljeni tekudi transferi od inozemnih vlada i
medunarodnih organizacija

12.

Primljeni tekudi transferi od ostalih razina vlasti

13.

Primljeni kapitalni transferi od inozemnih vlada

lzvjestaj o finansijskoj reviziji

14.

Kapitalni transferi od ostalih razina vlasti i
fondova

15. | Kapitalni transferi iz nevladinih izvora
16. | Donacije
Il. RASHODI (od 1 do 7) 1.451.666 1.337.145| 1.351.946 -114.521 92,1
1. | Place i naknade troskova zaposlenih 1.055.640 969.555 943.016 -86.085 91,8
Bruto place i naknade placa 905.382 849.978 814.714 -55.404 93,9
Naknade troskova zaposlenih 150.258 119.577 128.302 -30.681 79,6
2. | Doprinosi poslodavca i ostali doprinosi 93.441 89.248 85.545 -4.193 95,5
3. |lzdaci za materijal, sitan inventar i usluge 218.938 194.695 184.795 -24.243 88,9
Putni troskovi 29.450 29.425 18.095 -25 99,9
Izdaci za energiju
Izdaci za komunikaciju i komunalne usluge 31.100 26.611 28.503 -4.489 85,6
Nabava materijala i sitnog inventara 15.893 13.695 15.356 -2.198 86,2
Izdaci za usluge prijevoza i goriva 23.400 23.155 17.513 -245 99,0
Unajmljivanje imovine, opreme i nematerijalne
imovine
Izdaci za tekuce odrzavanje 15.900 11.605 14.709 -4.295 73,0
lzdaci osiguranja, bankarskih usluga i usluga 8.490 6.717 5.438 -1.773 79,1
platnog prometa
Ugovorene i druge posebne usluge 94.705 83.487 85.181 -11.218 88,2
4. |[Tekuci transferi i drugi tekuci rashodi 83.647 83.647 138.590 0 100,0
Tekuci transferi drugim razinama vlasti
Tekudi transferi pojedincima
Tekudi transferi neprofitnim organizacijama 70.000 70.000 120.000 0 100,0
Subvencije javnim poduzedima
Subvencije privatnim poduzec¢imai
poduzetnicima
Subvencije financijskim institucijama
Tekudi transferi u inozemstvo
Drugi tekuci rashodi 13.647 13.647 18.590 0 100,0
5. | Kapitalni transferi 0 0 0 0 0
Kapitalni transferi drugim razinama vlasti
Kapitalni transferi pojedincima
Kapitalni transferi neprofitnim organizacijama
Kapitalni transferi javnim poduzecima
Kapitalni transferi privatnim poduze. i
poduzetnicima
Kapitalni transferi financijskim institucijama
Kapitalni transferi u inozemstvo
6. |lzdaci za kamate 0 0 0 0 0
Kamate na pozajmice primljene kroz DrZavu
Izdaci za inozemne kamate
Kamate na domacde pozajmice
Izdaci za kamate u svezi za dug po izdanim
garancijama
7. | Tekuca proracunska pricuva 0 0 0 0 0
TEKUCI SUFICIT (TEKUCI DEFICIT) (I-11) 0 0 0 0 0
Ill. TRANSAKCIE U STALNIM SREDSTVIMA 0 0 0 0 0
1. | Primici od prodaje stalnih sredstava 0 0 0 0 0
Primici od prodaje stalnih sredstava
Primici od prodaje federalnih robnih rezervi
Ostali kapitalni primici
2. | lzdaci za nabavu stalnih sredstava 16.100 15.993 5.319 -107 99,3
Nabava zemljiSta, Suma i viSegodisnjih zasada
Nabava gradevina
Nabava opreme 2.800 2.740 5.319 -60 97,9
Nabava ostalih stalnih sredstava
Nabava stalnih sredstava u obliku prava 13.300 13.253 0 -47 99,6
lzvjestaj o finansijskoj reviziji
Federalnog ministarstva trgovine za 2018. godinu 15




@) Ured za reviziju institucija u FBiH

Rekonstrukcija i investicijsko odrZzavanje

NETO NABAVA STALNIH SREDSTAVA (2.-1.) 16.100 15.993 5.319 -107 99,3

A. NETO POZAJMUIVANJE (NETO ZADUZIVANJE)
= UKUPAN DEFICIT/SUFICIT (Tekuéi suficit/deficit
— Neto nabava stalnih sredstava)

IV. TRANSAKCUJE U FINANCIJSKOJ IMOVINI 0 0 0 0 0

1. | Primici od financijske imovine 0 0 0 0 0

Primljene otplate od pozajmljivanja drugim
razinama vlasti

Primljene otplate od pozajmljivanja
pojedincima i neprofitnim organizacijama

Primljene otplate od pozajmljivanja javnim
poduzeéima

Primitak sredstava temeljem sudjelovanja u
dionicama javnih poduzeca

Primitak sredstava temeljem sudjelovanja u
dionicama privatnih poduzeca i u zajednic¢kim
ulaganjima

Primljene otplate od ostalih vidova domaceg
pozajmljivanja

Primljene otplate od pozajmljivanja u
inozemstvu

2. | lzdaci za financijsku imovinu 0 0 0 0 0

Pozajmljivanje drugim razinama vlasti

Pozajmljivanje pojedincima, neprofitnim
organizacijama i privatnim poduzeéima

Pozajmljivanje javnim poduzeéima

Izdaci za kupovinu dionica javnih poduzeca

lzdaci za kupovinu dionica privatnih poduzeca i
sudjeloavnje u zajednickim ulaganjima

Ostala domaca pozajmljivanja

Pozajmljivanje u inozemstvo

B. NETO POVECANIJE (SMANJENJE) FINANCISKE 0 0 0 0 0
IMOVINE (1.-2.)

V. TRANSAKCIJE U FINANCIJSKIM OBVEZAMA 0 0 0 0 0

1. [Primici od zaduZivanja 0 0 0 0 0

Primici od dugorocnog zaduZivanja

Zajmovi primljeni kroz Drzavu

Primici od inozemnog zaduZivanja

Primici od domaceg zaduZivanja

Primici od kratkoro¢nog zaduZivanja 0 0 0 0 0

Zajmovi primljeni kroz Drzavu

Primici od inozemnog zaduZivanja

Primici od domaceg zaduZivanja

2. |lzdaci za otplate dugova 0 0 0 0 0

Otplate dugova primljenih kroz Drzavu

Inozemne otplate

Otplate domacdeg pozajmljivanja

Otplate unutarnjeg duga

Otplate duga po izdanim garancijama

Otkup duga
C. NETO ZADUZIVANJE (NETO OTPLATE 0 0 0 0 0
DUGOVA) (1.-2.)
UKUPAN FINANCIJSKI REZULTAT (A+B+C) 0 0 0 0 0

Rukovodstvo je Godisnji izvjestaj o izvrSavanju budZeta za 2018. godinu odobrilo dana 12.02.2019.
godine.
Ministar
Zlatan Vujanovic

Bilans stanja na dan 31.12.2018. godine

Naziv institucije: Federalno ministarstvo trgovine

Opis U obracunskom U istom Postotak
periodu tekuée | obraéunskom |(2/3)x100
godine periodu
prethodne
godine
1 2 3 4
| AKTIVA 230.561 237.783
A. Gotovina, kratkorocna potrazivanja, razgranicenja i zalihe
(1+...+8) 191.999 194.557 98,7
1.Novcana sredstva i plemeniti metali 281 296 94,9
2.Vrijednosni papiri
3.Kratkorocna potraZivanja
4 Kratkoroc¢ni plasmani 78.075 78.075 100,0
5.Financijski i obrac¢unski odnosi s drugim povezanim jedinicama 113.643 116.186 97,8
6.Zalihe materijala i robe
7.Zalihe sitnog inventara
8.Kratkorocna razgranicenja
B. Stalna sredstva (11+14+17+18) 38.562 43.226 89,2
9. Stalna sredstva 880.024 869.073 101,3
10.Ispravka vrijednosti stalnih sredstava 841.462 825.847 101,9
11.Neotpisana vrijednost stalnih sredstava (9-10) 38.562 43.226 89,2
12.Dugorocni plasmani
13.Ispravka vrijednosti dugoroc¢nih plasmana
14.Neotpisana vrijednost dugorocnih plasmana (12-13)
15.Vrijednosni papiri
16.Ispravka vrijednosti vrijednosnih papira
17.Neotpisana vrijednost vrijednosnih papira (15-16)
18.Dugorocna razgranicenja
UKUPNO AKTIVA (A+B) 230.561 237.783 97,0
Il PASIVA 230.561 237.783 97,0
C. Kratkorocne obaveze i razgranicenja (19+...+24) 117.528 120.086 97,9
19.Kratkorocéne tekucée obaveze 28.719 37.760 76,1
20.0baveze po osnovu vrijednosnih papira
21.Kratkorocni krediti i zajmovi
22.0baveze prema zaposlenicima 88.809 82.326 107,9
23.Financijski i obracunski odnosi s drugim povezanim jedinicama
24.Kratkorocna razgranic¢enja
D. Dugorocne obaveze i razgranicenja (25+26+27) 0 0
25.Dugorocni krediti i zajmovi
26.0stale dugorocne obaveze
27.Dugorocna razgranicenja
E. lzvoristalnih sredstava (28+29+30+31-32) 113.033 117.697 96,0
28.1zvori stalnih sredstava 38.562 43.226 89,2
29.0stali izvori sredstava
30.1zvori sredstava rezervi
31.Nerasporedeni visak prihoda nad rashodima 74.471 74.471 100,0
32.Nerasporedeni visak rashoda nad prihodima
UKUPNO PASIVA (C+D+E) 230.561 237.783 97,0
Rukovodstvo je Bilancu stanja na dan 31.12.2018. godine odobrilo dana 12.02.2019. godine.
Ministar
Zlatan Vujanovié

